Հաշվետվություն

Ընդերքի ոլորտում 2018թ. նախատեսված միջոցառումների ծրագրերի, դրանց կատարման հստակ ժամկետների և ակնկալվող արդյունքների վերաբերյալ
2018թ. ընթացքում նախատեսվում է իրականացնել հետևյալ աշխատանքները՝
1. ԱՃԹՆ/EITI-ի (Արդյունահանող ճյուղերի թափանցիկության նախաձեռնություն)  շրջանակ​ներում՝

1) հանքարդյունաբերության ոլորտում իրականացվող միջո​ցա​ռումների վերաբերյալ առա​ջին ազգային զեկույցի կազմում և հրապարակում (կատարման ժամկետը՝ 2018-09-07),

2) ոլորտի իրա​կան սեփականատերերի բացա​հայտման ճանապարհային քար​տեզի մշակում և հրապարակում (կատարման ժամկետը՝ 2018-01-30):

Խնդրի լուծման դեպքում հիմք կդրվի առավել թափանցիկ, հաշվետվողական պետական և գործարար համակարգերի ստեղծմանը, ինչը խթան կհանդիսանա կառավարության, տնտեսության մասնավոր հատվածի և քաղա​քացիական հասարակության միջև երկխոսության կայացմանը:

Ոլորտի իրա​կան սեփականատերերի բացա​հայտման ճանապարհային քար​տեզը  հրապարակված է ՀՀ կառավարության կայքում՝ (www.gov.am) Արդյունահանող ճյուղերի թափանցիկության նախաձեռնության՝ ԱՃԹՆ-ի հայաստանյան գործընթացը բաժնում:

2. Հանքարդյունաբերության ոլորտի զարգացման ռազմավարության մշակման նպատակով ախտորոշիչ ուսումնասիրությունների իրականացում (կատարման ժամկետը՝ 2018-06-27)`
· Տնտեսական գնահատում՝ Հայաստանի համար հանքարդյունաբերական ներդրումների տարբեր տեսակների տնտեսական կենսունակության կամ նպատակահարմարության գնահատում:
Միջոցառումը կիրականացվի համապատասխան տեխնիկական առաջադրանքի հիման վրա ՀՀ ֆինանսների նախարարության կողմից, հայտարարված մրցույթում հաղթող ճանաչված կազմակերպության միջոցով: Ախտորոշիչ ուսումնասիրության իրականացման արդյունքում կնախապատրաստվի Հանքարդյու​նաբերության ոլորտի զարգացման ռազմավարության մշակման հենք:

